PREDGOVOR

Zbornik radova Drustvena kriza i socijalni rad - Jacanje medugeneracijske
solidarnosti za trajnu dobrobit, okuplja istrazivacke i stru¢ne priloge nastale
u okviru V medunarodne naucne konferencije pod istim nazivom, odrzane
18. marta 2025. godine na Fakultetu politickih nauka Univerziteta u Sarajevu.
Na konferenciji je prezentirano 37 radova, a u ovom Zborniku objavljeno je
14 radova koje potpisuje 21 autor i autorica iz razlicitih akademskih i profe-
sionalnih sredina.

Cilj ovog izdanja je, u duhu Globalne agende za socijalni rad i socijalni
razvoj (IASSW / IFSW, 2020), prikazati kako socijalni rad moze odgovarati
na kompleksne drustvene krize, s posebnim fokusom na medugeneracijsku
solidarnost kao klju¢ni resurs za oCuvanje dobrobiti ranjivih grupa. Tema
Zbornika odgovara principima Globalne agende, koja naglasava izgradnju
inkluzivnih  drustvenih transformacija kroz participaciju svih clanova
zajednice, poticanje socijalne pravde i unapredenje prava i Zivota pojedinaca

i grupa koje su drustveno marginalizirane.

Autori i autorice objavljenih radova dolaze iz akademske zajednice i prakse
socijalnog rada, ukljuCujuéi univerzitete u Bosni i Hercegovini, Hrvatskoj,
Srbiji i Sloveniji, te stru¢njake iz socijalnih ustanova, nevladinih organizacija,
udruZenja i civilnog sektora. Ova raznolikost omogucava jedinstvenu sinergi-
ju teorijskog znanja i prakti¢nih iskustava, ¢ime Zbornik postaje znacajan do-

prinos profesionalnom i nau¢nom diskursu socijalnog rada.

Radovi su organizirani u Cetiri tematske cjeline:

* |. STARENJE, BRIGA | MEBUGENERACIJSKA SOLIDARNOST

e |l. ROD, PORODICA | SOCIJALNA SIGURNOST

e |ll. MENTALNO ZDRAVLIJE | PSIHOSOCIJALNE INTERVENCIJE
V. KULTURA, RELIGIJA | DRUSTVENA KRIZA




Prva cjelina zbornika okuplja Cetiri rada koji iz razlicitih teorijskih, metod-
oloskih i empirijskih perspektiva razmatraju starenje, brigu i medugener-
acijsku solidarnost u savremenim drustvima obiljezenim institucionalnim
ogranicenjima, migracijama i promjenama tradicionalnih obrazaca podrske.
Zajednicka nit ovih radova jeste propitivanje kako se solidarnost izmedu gen-
eracija proizvodi, odrzava ili narusava u kontekstima institucionalne njege,
transnacionalnih migracija, prisilnih pomjeranja i strukturiranih mentorskih

odnosa.

Rad Sanele Sadi¢, Amera Osmié, Maide Dedi¢ i Belme Filipovi¢ fokusira se
na institucionalni kontekst brige o starijim osobama, analiziraju¢i njihove
preferencije u pogledu socijalnih aktivnosti, kao i motivacijske faktore i
prepreke za uceS¢e. Empirijski utemeljeno istrazivanje pokazuje da, iako
starije osobe prepoznaju znacaj socijalnih aktivnosti za kvalitet Zivota, njihovo
ucesSce Cesto ostaje ograni¢eno zdravstvenim poteSko¢ama, nedostatkom
interesovanja i neadekvatnim institucionalnim uvjetima. Posebna vrijednost
rada ogleda se u paralelnom sagledavanju perspektiva korisnika i strucnjaka,
otvarajudi vazna pitanja o kapacitetima institucija, profesionalnim resursima

i potrebi prilagodavanja programa stvarnim potrebama starijih osoba.

Drugi rad, autorica Majde Hrzenjak i Maje Breznik, problematizira transna-
cionalizaciju njege starijih osoba u Sloveniji kroz iskustva migrantskih rad-
nica iz zemalja bivse Jugoslavije. SmjeStajudi analizu u Siri okvir evropskih
migracijskih rezima i koncepata poput diferencijalne ukljucenosti i status-
nog protivrje¢ja, autorice pokazuju da migracija u sektoru njege proizvodi
viSestruke oblike nesigurnosti i eksploatacije. Ovaj rad posebno doprinosi
razumijevanju kako se briga o starijima u zemljama prijema oslanja na nevi-
dljivi i devalorizirani rad migrantkinja, dok zemlje porijekla istovremeno gube
kljucni socijalni i reproduktivni kapital.

Treci rad, autorice Anje Markovi¢, razmatra medugeneracijsku solidarnost
u kontekstu prisilnih migracija, s posebnim fokusom na ekonomske i psi-

holoske pritiske kojima su izlozeni mladi migranti.




Analiza ukazuje na duboke tradicionalne porodi¢ne odnose solidarnosti, gdje
mladi preuzimaju teret finansijske odgovornosti prema porodicama koje os-
taju u zemlji porijekla, Cesto po cijenu vlastitog obrazovanja, profesionalnog
razvoja i mentalnog zdravlja. Rad snazno naglasava ulogu socijalnog rada u
razvoju integrativnih, obrazovnih i psihosocijalnih intervencija usmjerenih ka

dugorocnoj drustvenoj stabilnosti.

Cjelinu zaokruZuje rad Anele Lemes, koji kroz studiju slu¢aja Zenske men-
torske mreze u Bosni i Hercegovini istrazuje mentorske programe kao
specifican oblik medugeneracijske solidarnosti. Mentorstvo se analizira kao
strukturirani prostor razmjene znanja, iskustava i vrijednosti izmedu gener-
acija, s posebnim fokusom na profesionalno i ekonomsko osnazivanje Zena.
Rad pokazuje da formalizirani i evaluirani mentorski programi mogu doprin-
ijeti razvoju novih oblika liderstva, jaanju drustvene inkluzije i dugoro¢noj

otpornosti zajednica.

Druga cjelina zbornika okuplja radove koji iz rodne, porodicne i razvojne per-
spektive analiziraju drustvene promjene, obrasce brige i socijalne sigurnosti,
s posebnim naglaskom na nejednakosti koje se proizvode na sjecistu roda,
dobi i porodic¢nih odnosa. Autori i autorice u ovoj cjelini kombiniraju em-
pirijska istrazivanja, teorijske analize i stru¢ne uvide kako bi rasvijetlili sva-
kodnevne, Cesto nevidljive procese koji oblikuju Zivotne Sanse zena, djece i

porodica u savremenim drustvima.

Rad Adne Seéi¢ i Anide Dudi¢-Sijamija bavi se poloZajem ¥ena u savremenoj
bosanskohercegovackoj porodici, fokusirajuéi se na napetost izmedu li¢nih
ambicija i drustvenih oCekivanja. Na osnovu empirijskog istrazivanja, autorice
ukazuju na postojanje izrazenog vrijednosnog dualizma, u kojem Zene bal-
ansiraju izmedu tradicionalnih rodnih normi i savremenih aspiracija. Nalazi
pokazuju da tradicionalni vrijednosni obrasci ostaju snazno povezani s un-
utrasnjim konfliktima i identitetskim dilemama, dok promjene u smjeru mod-

ernijih uloga zahtijevaju Sire drustvene i institucionalne intervencije.




Teorijski okvir etike brige detaljno razmatra Vasva Smajlovi¢ Duranovi¢, ana-
liziraju¢i historijske, ekonomske i emocionalne dimenzije brige iz rodne per-
spektive. Polazedi od feministickih teorija, autorica problematizira neplaceni
rad i ekonomiju brige, ukazujuci na njihovu dugotrajnu drustvenu i ekonom-
sku devalorizaciju. Posebna vrijednost rada leZi u povezivanju teorijskih uvida
s empirijskim podacima o stanju brige i njege u Bosni i Hercegovini, Cime se

etika brige smjesta u konkretan drustveni kontekst.

Rad Sanele Basi¢ analizira politike roda i starosti kroz knjizevno djelo ,,Nevi-
dljiva Zena i druge price“ Slavenke Drakuli¢. Kroz feministicku gerontolosku
perspektivu, autorica razmatra kulturne reprezentacije starenja i ukazuje na
dvostruku marginalizaciju Zena na osnovu roda i dobi. Povezujudi knjizevni
narativ sa Sirim drustvenim i ekonomskim okvirima, rad otvara prostor za

promisljanje drustvene vidljivosti, dostojanstva i osnazivanja zena.

Medugeneracijska solidarnost u porodi¢nom i drustvenom kontekstu razma-
tra se u radu Maje Laklije, koji se bavi udomiteljstvom djece. Autorica anali-
zira kako srodnicko i nesrodnicko udomiteljstvo predstavlja konkretne oblike
medugeneracijske brige i podrske, naglaSavajuci ulogu Sire porodice i zajed-
nice u stvaranju stabilnog i poticajnog okruzenja za djecu. Rad dodatno prob-
lematizira pitanje krize solidarnosti i istiCe vaznost javnih politika u ja¢anju

socijalnog kapitala udomiteljstva.

Rad Borjane Mikovi¢ analizira ostvarivanje prava osoba s invaliditetom na
poslovnu sposobnost u drzavama Clanicama Evropske unije u svjetlu Kon-
vencije Ujedinjenih naroda o pravima osoba s invaliditetom. Polazei od
principa jednakosti pred zakonom iz ¢lana 12. Konvencije, razmatra se usk-
ladenost nacionalnih zakonodavstava i prakse s medunarodnim standardima.
Analiza ukazuje na postojanje znacajnih razlika i nedosljednosti u primjeni
prava na poslovnu sposobnost, pri ¢emu se u svim analiziranim drZzavama i
dalje primjenjuju odredeni oblici zamjenskog odlucivanja, $to ima vazne imp-

likacije za autonomiju i socijalnu sigurnost osoba s invaliditetom.




Razvojna i porodi¢na dimenzija socijalne sigurnosti djece razmatra se u
radu Valentine Ruzi¢, koji se bavi prenosom strahova izmedu majki i djece
predskolske dobi. Empirijski nalazi potvrduju postojanje znacajne povezano-
sti izmedu strahova majki i djece, ukazujuci na vaznost porodi¢nog okruzenja

i procesa socijalnog u€enja u emocionalnom razvoju djece.

Cjelinu zaokruzuje stru¢ni rad Dee Juste, koji se fokusira na aktivnosti
ekovrtica u Republici Hrvatskoj. Rad ukazuje na znacaj ranog odgoja u obliko-
vanju ekoloske svijesti i odrzivih vrijednosti kod djece, naglasavajuci potre-
bu za sistemati¢nijom institucionalnom podrskom ekoloskim programima u

predskolskom obrazovanju.

Treca cjelina zbornika usmjerena je na pitanja mentalnog zdravlja, socijalne
dobrobiti i psihosocijalnih intervencija, s naglaskom na integraciju klinickih,
terapijskih i socijalnih perspektiva. Radovi u ovoj cjelini polaze od savremenih
teorijskih modela mentalnog zdravlja i oslanjaju se na empirijska istrazivanja,
iskustvenu praksu i komparativne uvide kako bi ukazali na vaznost socijalne
podrske, osnazivanja i medugeneracijske povezanosti u unapredenju kvalite-

ta zivota.

Rad Samre Mahmutovi¢ i Marijane Kletecki Radovi¢ zasniva se na dualnom
modelu kontinuuma mentalnog zdravlja i bolesti, koji naglaSava da mentalno
zdravlje ne podrazumijeva samo odsustvo poremecaja, vec i prisustvo pozi-
tivne socijalne i emocionalne dobrobiti. Na osnovu empirijskog istrazivanja
autorice pokazuju da su kvaliteta zivota i socijalna podrska kljucni predik-
tori socijalne dobrobiti osoba s mentalnim oboljenjima. Rad posebno istice
znacaj razvoja usluga u zajednici i uloge socijalnog rada u procesima opora-

vka i osnazivanja.

Specifi¢nosti psihoterapijskog rada sa starijim osobama analizira Tihana Ma-
jstorovi¢, oslanjajuci se na viSegodisnje iskustvo primjene psihodrame u indi-

vidualnom i grupnom radu.




Autorica ukazuje na izazove rada s osobama trece Zivotne dobi, poput spo-
rog uspostavljanja povjerenja i visoke zastupljenosti traumatskih iskustava, ali
istovremeno naglasava potencijal psihodrame kao prostora emocionalne ek-
spresije, kreativnosti i postizanja terapijske promjene. Rad doprinosi boljem

razumijevanju potreba klijenata i vaznosti prilagodenih terapijskih pristupa.

Medugeneracijska dimenzija mentalnog zdravlja i drustvene kohezije dodat-
no se razmatra u radu Doris Zubac, koji povezuje Gestalt terapiju s globalnim
filozofijama Ubuntua i Buen Vivira. Kroz komparativnu analizu praksi u Bosni i
Hercegovini i razli¢itim medunarodnim kontekstima, autorica pokazuje kako
psihoterapijski pristupi mogu doprinijeti jacanju medugeneracijskih odnosa
i stvaranju sigurnih prostora za dijalog. Rad nudi konkretne preporuke za
razvoj dugoro¢nih inicijativa koje integriraju terapijski rad, podrsku i javne

politike usmjerene ka drustvenoj koheziji.

Cetvrta cjelina zbornika fokusirana je na odnos religije, kulture, medija i
identiteta u kontekstu savremenih drustvenih kriza, s posebnim naglaskom
na bosanskohercegovacko drudtvo. Rad Irene Praskad-Sal¢in, Selme Cosié i
Elme Huruz-Memovi¢, teorijski i analiti¢ki razmatra proces medijizacije religije
i njegovu ulogu u oblikovanju religijskog, etnickog i nacionalnog identiteta u
Bosni i Hercegovini. Polazeci od historijske uloge religije u formiranju etnija i
nacija, autorice ukazuju na savremene procese sakralizacije nacije i religizacije
politike, u kojima religijski simboli¢ki materijal biva instrumentaliziran u
politicke i drustvene svrhe. Rad istovremeno otvara prostor za kriticko
promisljanje drugacije uloge medija u drustvu, naglasavajuci njihov potencijal
ne samo za reprodukciju postojeih stavova, ve¢ i za kreiranje novih,
inkluzivnijih drustvenih diskursa. Na taj nacin, ova cjelina snazno povezuje
pitanjakultureireligije s konceptom drustvene odgovornostiimoguénostima

prevazilazenja drustvene krize.




Objavljeni radovi pokazuju kako socijalni rad nije samo profesija, ve¢ i sredst-
vo drustvene transformacije. Poseban naglasak stavljen je namedugeneraci-
jski dijalog, povezivanje znanja i iskustava razlicitih generacija te aktivno uk-
ljuCivanje ranjivih grupa u proces donosenja odluka i socijalnih intervencija.
Na taj nacin, Zbornik konkretizira principe IFSW Globalne agende, ilustrira-

juci njihovu primjenu u lokalnom, regionalnom i medunarodnom kontekstu.

Vjerujemo da ¢e ovaj Zbornik biti vrijedan resurs za sve zainteresirane za
razvoj socijalnog rada, unapredenje politika socijalne zastite i promociju
medugeneracijske solidarnosti. Takoder, nadamo se da ¢e doprinijeti daljnjoj
razmjeni znanja, inovativnih rjeSenja i dobre prakse, te inspirirati nove gener-
acije socijalnih radnika i socijalnih radnica na kreativne i inkluzivne pristupe u

prevazilazenju drustvenih kriza.

U Sarajevu, januar 2026. godine

